
BACILLUS ТУЫСЫНА ЖАТАТЫН САҢЫРАУҚҰЛАҚТАРДЫҢ
АНТАГОНИСТІК ҚАСИЕТІ

Ергалиева С., Раймкулова  А.

Өсімдіктерді фитопатогендерден қорғауда қоршаған ортаға зияны көп
химиялық пестицидтерді қолдану әлі күнге дейін негізгі әдіс болып келеді.
Химиялық пестицидтер баламасы, биоценозды фитопатогендерге қатынасты
антагонистік белсенді микроағзалармен нәрлендіру мен сақтауды қамтамасыз
ететін экологиялық қауіпсіз биопрепараттар болып табылады. Солардың
негізі – топырақ бациллалары.

Бациллалар топырақта кең тараған және топырақтан оңай бөлінеді,
сондай-ақ өнеркәсіптік масштабта биомасса, ферменттер, биологиялық
белсенді заттар және басқа да технологиялық препараттар алуда қарапайым
қоректік орталарда жылдам өсуге қабілеттілігі секілді бірқатар
артықшылықтарымен ерекшеленеді.

Сондай-ақ Bacillus туысының өкілдері жоғары төзімді эндоспора мен
антибиотиктерді кең көлемде өндіру қасиеті бар болуымен сипатталады.

Бациллалардың көп түрі және олардан өндірілген антибиотиктер
фитопатогенді саңырауқұлақтарға қарсы антагонистік белсенділік көрсетеді.
Бациллалардың эндоспора түзуі, құрғақшылыққа, жоғары температураға,
ультракүлгін сәулелерге, органикалық еріткіштерге төзімділігі олардың
негізінде препарат жасау үшін маңызды болып табылады. Біздің зерттеуіміз
барысында бөлініп алынған шт. №3 және шт. №4 in vitro жағдайында астық
дақылдарының гельминтоспориозды-альтернариоз жапырақ дағы
қоздырғыштарына қарсы антагонистік белсенділік танытты.

Зерттеу нәтижесінде Bacillius туысына жататын бактерия штамдары
арпа өсімдігінің жапырақ дағы ауруын қоздырушы фитопатогендердің өсуін
тежейтіні анықталды. Baс. megaterium шт. №3 және Bac. mycoides шт. №4
бактериялар фитопатогендердің өсуін 0,5 - 3,5 мм радиуста тежеді (кесте 1).

Кесте 1 – Миколитикалық бактериялардың астық дақылдарының
жапырақ дағы фитопатогендердің өсуін тежеуі

Штамм Саңырауқұлақтардың тежелу аймағы, мм
Drechslera graminea

Baс. megaterium .№3 4,5±0,6
Bac. mycoides№4 5,0±0,5

Іn vivo жағдайында антагонистік белсенділігін анықтау үшін
штамдардан 2 түрлі консорциум  жасалды.  Зертханалық және егістік



тәжірибелердің нәтижесінде дәнді дақылдардың жапырақ дағына қарсы
қолданылатын   биопрепараттар жасау үшін актиномицеттер штамдары мен
Bacillus туысына жататын бактериялар штамдарынан тұратын №2
консорциум іріктелді.

